
Kesyon Moun Poze Souvan sou CityFHEPS 
Pou Kliyan nan Kominote a (Haitian Creole) 

 
Dokiman sa a bay enfòmasyon jeneral sou pwogram èd pou lwaye CityFHEPS la. Enfòmasyon 
sa yo se pou moun New York yo ki gen lojman kounye a, men ki ta ka riske pèdi lojman an. 
Dokiman sa a pa la pou bay tout detay sou fonksyònman pwogram CityFHEPS la. 

 
Kisa CityFHEPS ye? 
CityFHEPS se yon pwogram èd pou lwaye pou ede moun ak fanmi jwenn ak kenbe lojman yo. 
Li sou administrasyon Depatman Sèvis Sosyal (Department of Social Services, DSS), ki gen 
ladan alafwa Depatman Sèvis Sanzabri (DHS) ak Administrasyon Resous Imèn (HRA). 
 
Se DSS sèlman ki kapab detèmine si w kalifye pou pwogram nan. Kalifikasyon w baze sou yon 
kantite faktè. Enfòmasyon ki anba a bay konsèy debaz sou fason pou detèmine kalifikasyon.  
 
Kijan mwen ka jwenn CityFHEPS? 
Pou yo kalifye pou CityFHEPS, moun nan kay yo dwe gen yon revni avan dediksyon ki nan 200% 
nivo povrete federal la oswa ki pi ba, epi yo dwe ranpli youn nan senk (5) kritè sa yo: 
 

1. Fanmi an gen ladan yon moun ki te sèvi nan Fòs Lame Etazini epi ki riske pou vin 
sanzabri; OSWA 

2. Fanmi an gen yon lèt LINC, CITYFEPS, oswa SEPS ki pa ekspire nan moman y ap 
mande kalifikasyon pou CityFHEPS (li pa disponib aprè 2/28/2019); OSWA 

3. Fanmi an gen avantaj LINC VI oswa Pathway Home epi yo t ap kalifye pou CityFHEPS 
si yo te nan chèltè DHS oswa HRA; OSWA 

4. Yon pwogram kalifikasyon CityFHEPS te refere kay la, epi DSS te detèmine CityFHEPS 
te nesesè pou evite yo antre nan chèltè a; OSWA 

5. Fanmi ki dwe fè fas ak yon degèpisman nan tribinal (oswa yo te degèpi yo nan ane ki sot 

pase a)  
EPI: 

• Li gen ladan yon moun ki te viv deja nan yon chèltè DHS; OSWA 

• Li gen ladan yon moun ki gen yon dosye aktif nan Sèvis Pwoteksyon Adilt (Adult 
Protective Services, APS) oswa ki nan yon pwogram gad legal kominotè ki dezinye; 
OSWA 

• Yo abite nan yon apatman ki gen pri lwaye kontwole epi yo pral itilize CityFHEPS 
pou yo rete nan apatman an. 

 
 
 
 
 
 
 
 

(Vire Paj la) 

Kijan pou mwen aplike pou CityFHEPS? 
Pou aplike pou CityFHEPS, ou dwe ale kote youn nan founisè sèvis DSS ki p ap fè pwofi yo. 
Ou ka vizite youn nan biwo Homebase oswa Founisè Asistans pou Lojman yo (Housing 
Assistance Provider, HAP). Gen plis pase 20 biwo toupatou nan senk (5) minisipalite Vil New 
York yo. Al gade nan http://nyc.gov/dsshousing pou w jwenn plis enfòmasyon sou Homebase 
oswa HAP ak pou w jwenn kote ki pi pre w lan.  
 
Depi ou nan yon biwo Homebase oswa HAP, yon travayè sosyal ap kolekte enfòmasyon DSS 
bezwen pou evalye posiblite pou w kalifye pou CityFHEPS. 
 
Travayè sosyal la gendwa refere w pou w aplike pou lòt avantaj piblik, tankou pwogram federal 
ak Eta a pou èd pou lwaye. 
 
Si yo jwenn kay ou kalifye pou lòt avantaj, epi yo ofri w yo, ou oblije aksepte yo. Pwogram 
CityFHEPS la egzije sa.  
 
Kijan m ap konnen si m kalifye pou CityFHEPS? 
W ap konnen si w ta ka kalifye pou CityFHEPS lè travayè sosyal ou fè w jwenn lèt DSS yo. 
Gen de (2) lèt ou kapab resevwa nan men travayè sosyal ou an.  
 
Sa yo se “Lèt Acha (Shopping Letter)” a ak “Lèt Kotizasyon Moun nan Kay (Household Share 
Letter)” la. Fanmi k ap chèche rete nan lojman yo gen nan moman an oswa fanmi ki vle ale nan 
nouvo lojman, yo toude ap resevwa Lèt pou pòsyon kay la dwe peye, men se moun k ap chèche 
nouvo lojman sèlman k ap resevwa yon Lèt Acha.  
 
Kalifikasyon w pou resevwa CityFHEPS ap baze sou yon kantite faktè, ki gen ladan, men se pa 
sa sèlman, si wi ou non inite lojman ou idantifye a ranpli kondisyon CityFHEPS yo ak si wi ou non 
ou ranpli kritè kalifikasyon pou CityFHEPS yo. 
 
Kisa pou m fè ak lèt (yo) mwen resevwa nan men travayè sosyal mwen an? 
Lèt Kotizasyon Moun nan Kay la se pou itilizasyon oumenm sèlman. Li pa la pou w kominike 
bay mèt kay ou posib genyen yo ni bay koutye yo. 
 
Lèt Kotizasyon Moun nan Kay la fè w konnen: 
 

• Ki montan sipleman èd pou lwaye CityFHEPS ou posib jwenn; 

• Yon estimasyon sou kantite nan pri lwaye a ou pral gen pou w peye (“kotizasyon moun 
nan kay” ou); ak 

• Rezon kifè ou gendwa kalifye pou resevwa CityFHEPS. 
 
Li enpòtan pou w repase enfòmasyon ki nan lèt ki endike Pòsyon kay ou dwe peye a pou asire 
yo bon. Si ou apwouve pou CityFHEPS ou pral resevwa yon lèt ki soti nan DSS ki endike 
definitivman pòsyon kay la dwe peye a. Si enfòmasyon w te chanje depi lè ou te resevwa Lèt pou 
pòsyon kay ou dwe peye a, montan Lèt Apwobasyon an endike ou pral oblije peye a ka diferan. 
Lèt Apwobasyon ou an gen montan kòrèk ou dwe peye a.  
 
 
 

(Vire Paj la) 
E si mwen vle rete nan lojman mwen genyen nan moman an? 

http://nyc.gov/dsshousing

Travayè sosyal ou an ap ede w ranpli yon aplikasyon pou CityFHEPS nan DSS, ki pral gen ladan 
kalifikasyon w, dokiman degèpisman ak dokiman sou aryere.  
 
Kalifikasyon w pou resevwa CityFHEPS nan inite lojman ou gen nan moman an ap baze sou yon 
kantite faktè, ki gen ladan, men se pa sa sèlman, si wi ou non inite lojman ou idantifye a ranpli 
kondisyon CityFHEPS yo, montan aryere lwaye ou yo, ak si wi ou non ou ranpli kritè kalifikasyon 
jeneral pou CityFHEPS yo. 
 
E si mwen vle al abite nan yon nouvo lojman? 
W ap resevwa yon Lèt pou pòsyon kay la dwe peye ak yon Lèt Acha. Lèt Acha ou an valab pou 
120 jou. Dat ekspirasyon an endike sou Lèt Acha a. Depi ou fin gen lèt sa a, ou kapab kòmanse 
chèche yon lojman. 
 
Ou ka kominike Lèt Acha a bay nenpòt mèt kay oswa koutye ou posib genyen. Lèt Acha a ap di 
oumenm, mèt kay la, ak/oswa yon koutye: 

• Pri lwaye ki pi wo CityFHEPS ap otorize pou kantite moun ki nan kay ou ak ki kalite 
lojman;  

• Dokiman ki nesesè pou mèt kay la oswa koutye a bay pou kontinye evalyasyon 
kalifikasyon pou CityFHEPS la; epi 

• L ap voye mèt kay ak koutye yo tou sou sitwèb nou an, www.nyc.gov/dsshousing, kote yo 
ka jwenn plis enfòmasyon sou ankourajman finansye yo ka kalifye pou resevwa.  
 

Depi ou gen Lèt Acha a ak Lèt pou pòsyon kay la dwe peye a, ou ka kòmanse chèche yon 
apatman, yon inite okipasyon chanm senp (Single Room Occupancy, SRO), oswa yon chanm. 
Ou dwe jwenn yon posiblite pou opsyon lojman epi answit, kontakte travayè sosyal ou pou w fini 
aplikasyon ou an.  
 
Depi ou fin jwenn yon posiblite lojman ki apwopriye pou kantite moun nan kay ou an epi ou 
kontakte travayè sosyal ou an, lè sa l ap soumèt aplikasyon w lan ak dokiman yo nan DSS nan 
non w pou nou kapab detèmine si w kalifye pou CityFHEPS.  
 
Èske mwen dwe ap resevwa Èd Lajan Kach (Cash Assistance) pou mwen jwenn 
CityFHEPS? 
Si kay ou kalifye pou Èd Lajan Kach, ou oblije ap resevwa avantaj sa yo. Anplis, ou pa kapab gen 
yon “sanksyon” sou dosye èd lajan kach ou. Yo mete yon sanksyon sou yon dosye lè oumenm, 
oswa yon moun nan kay ou an, pa respèkte règ DSS/HRA yo, epi kay ou resevwa mwens 
avantaj. Si oumenm oswa yon lòt moun nan kay ou gen yon sanksyon, ou dwe ale nan Sant 
Travay DSS/HRA ou an pou retire sanksyon an anvan pou w kapab jwenn CityFHEPS.  
 
Konbyen tan mwen ka kontinye resevwa CityFHEPS? 
Anjeneral pwogram CityFHEPS la bay jiska kat renouvèlman anyèl, epi gen ekstansyon anplis ki 
disponib pou “rezon valab” (senk lane antou). 
 
Kantite senk (5) ane maksimòm sa a pa aplike pou kay ki gen ladan yon moun ki gen 60 lane 
oswa plis, oswa ki gen ladan yon granmoun ki resevwa avantaj federal pou andikap. 
Renouvèlman yo disponib si kay yo kontinye ranpli kondisyon pou kalifikasyon yo ak si kontinye 
gen finansman disponib. 
 

(Vire Paj la) 
Ki kalite lojman mwen kapab lwe avèk CityFHEPS? Ki kote mwen kapab itilize CityFHEPS 
mwen an?  



DSS-7r (HC) 09/24/2019 (page 4 of 5)                      Department of Social Services 
(E) 09/18/2019 LLF                    Human Resources Administration 
 

Ou kapab itilize CityFHEPS pou lwe yon apatman antye, yon sèl chanm nan yon apatman, 
oswa yon inite okipasyon chanm senp (Single Room Occupancy, SRO). Nenpòt lojman dwe 
sitiye nan senk (5) minisipalite Vil New York yo. 
Inite SRO yo disponib pou kay ki gen yon grenn adilt sèlman. Pri lwaye maksimòm CityFHEPS 
ap otorize a se $1,047 pa mwa. 
 
Yon sèl chanm nan yon apatman disponib pou yon kay ki pa gen plis pase de (2) granmoun. 
Pri lwaye maksimòm CityFHEPS ap otorize a se $800 pa mwa. 
 
Yon fanmi ki gen nenpòt ki kantite moun ka lwe yon apatman. Pri lwaye maksimòm CityFHEPS 
ap otorize a baze sou kantite moun nan kay la. Gade tablo ki anba a. 
 

Inite Lojman Apatman 

Kantite Moun ki nan Kay la 1 2 3 oswa 4 5 oswa 6 7 oswa 8 9 oswa 10 

Pri lwaye maksimòm $1,265 $1,323 $1,580 $2,040 $2,291 $2,639 

 
Kijan yo detèmine montan mwen dwe peye nan pri lwaye a? 
Gen yon kantite faktè ki detèmine montan ou dwe peye nan pri lwaye a. Yo gen ladan kantite 
moun ki nan kay ou an ak revni pou chak moun nan kay la.  
 
E si yon mèt kay di li p ap aksèpte CityFHEPS? 
Mèt kay yo/koutye yo pa kapab refize lwe w kay paske w ap resevwa CityFHEPS. Se sa yo rele 
diskriminasyon akòz “Sous Revni” epi sa ilegal nan Vil New York. Si yon mèt kay refize lwe w kay 
paske w ap resevwa CityFHEPS, tanpri rele Inite DSS la pou Diskriminasyon akòz Sous Revni 
an nan 929-221-6576. 
 
Kijan m ap konnen konbyen CityFHEPS ap peye mèt kay mwen an ak konbyen m ap oblije 
peye? 
Si nou apwouve w pou CityFHEPS, n ap voye yon avi ba ou k ap fè w konnen konbyen n ap peye 
mèt kay ou an ak konbyen ou dwe peye mèt kay ou an.  
 
Epi si mèt kay mwen an di mwen dwe peye lajan anplis? 
Mèt kay ou an pa kapab mande w pou w peye plis pase pòsyon nou te jwenn kay ou dwe peye 
a sof si alokasyon pou chèltè w la diminye. Si sa rive, w ap oblije peye diferans lan.  
 
Mèt kay ou an pa kapab mande w pou w peye yon depo garanti paske DSS ap ba yo yon 
koupon garanti. Si mèt kay la mande w pou w peye plis lajan, tanpri fè travayè sosyal ou an 
konnen sa touswit. 
 
 
 
 
 
 

(Vire Paj la) 
 
Kimoun mwen dwe rele si mwen bezwen èd oswa mwen gen yon kesyon osijè CityFHEPS? 
Ou dwe toudabò pale ak travayè sosyal ou an pou nenpòt kesyon ou ta genyen. 

Èske mwen gen dwa rete nan menm inite lojman an pandan tout tan m ap resevwa 
CityFHEPS? 
Anjeneral, si ou nan yon inite ki gen pri lwaye kontwole, ou ka rete nan inite ou an. Sinon, 
dwa pou w rete nan inite ou an baze sou kondisyon ki nan kontra lwaye ou an.  
 
Kilè pri lwaye mwen ka ogmante? 
CityFHEPS pa pwoteje w kont ogmantasyon pri lwaye apre fen kontra lwaye a. Si ou nan yon 
apatman ki gen pri lwaye kontwole, pri lwaye w ka ogmante dapre règleman aplikab yo sèlman. 
 
Kisa k ap pase si mwen gen pwoblèm pou m peye lwaye m oswa mwen gen nenpòt lòt 
pwoblèm lojman?  
Ou ka kontakte Homebase pou sèvis swen sa yo. Kontakte yo touswit si w gen pwoblèm pou 
peye lwaye w, ansanm ak nenpòt ogmantasyon lwaye nan renouvèlman kontra lwaye. Rele 311 
pou jwenn adrès Homebase ki pi pre w la. 
  
 
 

 
 
 

 
 
 
 
 
 
 
 
 
 
 
 
 
 
 
 
CityFHEPS menm jan ak pwogram federal Seksyon 8 la, nan sans si genyen finansman disponib, 
li founi èd, ki gen ladann èd pou peye lwaye nan montan presi, pou mèt kay ak lokatè ki vle fòme 
yon relasyon ant mèt kay ak lokatè a. Nenpòt relasyon kontra ap egziste sèlman ant chak lokatè k 
ap patisipe nan pwogram nan ak mèt kay chak lokatè k ap patisipe nan pwogram nan. 

Ou Dwe Konnen 

• Yon mèt kay oswa yon koutye pa kapab refize aksepte CityFHEPS. Refi pou 

aksepte CityFHEPS ka reprezante yon diskriminasyon akòz sous revni daprè Lwa 

Vil New York sou Dwa Moun. 

• Yo entèdi akò sou kote, ni peye mèt kay oubyen koutye lajan anplis davans oswa pa 

mwa pandan tout premye ane a. 

• Si yon mèt kay oswa yon koutye refize aksèpte CityFHEPS oswa yo mande w pou 

w fè yon akò sou kote, rele Inite DSS pou Diskriminasyon akòz Sous Revni nan  

929-221-6576. 

• Koupon garanti HRA a konsidere kòm peman garanti. Yon mèt kay oswa yon koutye 

pa dwe mande w pou w peye okenn lajan anplis pou garanti. 

• Koutye yo pa dwe mande w pou w peye okenn frè lòt koutye anplis paske DSS ap 

peye frè koutye w yo. 

• Mèt kay ou an pa kapab fòse w deplase pou w ale nan yon inite apatman diferan. 

• Rele Liy Dirèk HRA pou Fwòd la touswit nan 718-722-8001 si inite apatman ou te 

wè pandan enspeksyon w lan pa menm ak inite yo ofri w nan moman ou vin pran 

lojman an. 

 


